
     Njoftim për median
      ILDKP-OSBE, takim me anëtarët e Këshillit Bashkiak të Tiranës

Inspektorati i Lartë i Deklarimit dhe Kontrollit të Pasurive (ILDKP) e anëtarët e Këshillit Bashkiak të Tiranës e vlerësuan shumë të rëndësishëm bashkëpunimin për parandalimin dhe shmangien e konfliktit të interesave në vendimmarrjen e pushtetit lokal gjatë një takimi të zhvilluar me mbështetjen e Organizatës për Sigurinë dhe Bashkëpunimin Evropian (OSBE).

Në takim, i cili u organizua në formën e një tryeze të rrumbullakët, Inspektori i Përgjithshëm i ILDKP, z. Adriatik Llalla, theksoi rëndësinë e njohjes dhe zbatimit në praktikë të dispozitave ligjore për parandalimin e konfliktit të interesit, si një hap shumë i rëndësishëm në luftën kundër korrupsionit. “Pavarësisht përkatësive politike të gjithësecilit prej Jush, lufta kundër korrupsionit është një çështje që na përket të gjithëve. Dhe kjo luftë nis pikërisht në zbatimin e standarteve ligjore për shmangien e interesit privat në vendimet publike”, u shpreh z. Llalla.

Gjithashtu, Inspektori i Përgjithshëm shprehu bindjen se “nëse anëtarët e Këshillit Bashkiak të Tiranës do të jenë të parët që do të veproni në bazë të standarteve më të mira të kërkuara nga partnerët evropianë, ky do të ishte një sinjal shumë i fortë pozitiv për të gjithë drejtuesit dhe vendimmarrësit e pushtetit lokal në Shqipëri”.

Takimi u përshëndet edhe nga zv.Ambasadori i Prezencës së OSBE në Shqipëri, z. Dan Redford, i cili theksoi rëndësinë e bashkëpunimit të të gjithë institucioneve për të parandaluar korrupsionin.

Takimi u karakterizua nga diskutime të të frytshme lidhur me mundësitë e krijimit të urave të rëndësishme të bashkëpunimit dhe parandalimit të konfliktit të interesave. 

